
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar il-protezzjoni tas-settur taż-żejt taż-żebbuġa u l-produzzjoni taż-żebbuġ tal-
Ewropa1

1. L-UE hija l-akbar produttriċi fid-dinja ta' żejt taż-żebbuġa ta' kwalità għolja, u ġiet 
innotata żieda fid-domanda għal żejt taż-żebbuġa straverġni ta' kwalità għolja.

2. Il-kategorija tas-suq "żejt taż-żebbuġa straverġni" ("extra-virgin olive oil") tikkonsisti 
f'firxa wiesgħa ta' żjut taż-żebbuġa, minn żjut ta' kwalità għolja li jintgħarfu mill-
karatteristiċi b'riħa delizzjuża u valuri nutrittivi għolja sa dawk li bil-kemm jissodisfaw ir-
rekwiżiti bażiċi tal-kwalità.

3. Il-produtturi taż-żjut taż-żebbuġa straverġni ta' kwalità għolja qed jiffaċċjaw 
kompetizzjoni minn kumpaniji multinazzjonali u bla ħniena qed jitħallew jikkompetu fis-
suq ma' produtturi ta' żjut li l-prezzijiet tagħhom huma ffissati b'mod inġust fi ħdan l-istess 
kategorija, li l-prodotti tagħhom huma bla dubju inferjuri f'dawk li huma l-karatteristiċi ta' 
kwalità għolja li huma partikolari għaż-żjut taż-żebbuġa straverġni.

4. Fl-2014 il-maltemp u d-dubbiena taż-żebbuġ ikkawżaw dannu sinifikanti lis-settur taż-żejt 
taż-żebbuġa, li rriżulta fi tnaqqis fil-produzzjoni – ta' aktar minn 50 % f'xi pajjiżi – meta 
mqabbel mas-sena ta' qabel.

5. Il-Kummissjoni hija mistiedna tieħu l-miżuri meħtieġa kollha biex tivvaluta, tipproteġi u 
tappoġġja s-settur taż-żebbuġ Ewropew u tgħolli l-istatus taż-żjut taż-żebbuġa straverġni 
ta' kwalità għolja billi ddaħħal il-kategorija tas-suq il-ġdida tal-kwalità "primjum" 
("premium").

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kummissjoni.

1 Skont l-Artikolu 136(4) u (5) tar-Regoli ta' Proċedura tal-Parlament, meta dikjarazzjoni tkun iffirmata minn 
maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji tagħha 
u tintbagħat lid-destinatarji, mingħajr madankollu ma torbot lill-Parlament.


